LA LETARE PLUI BIELE

Siér Diretér,

dopo in ca ch’o ai ché di mandéaj dés riis ma mancul si
dopra il penél e pui al pése. Duncje, prin di dut ‘o bramin che cheste
Lu cjati soredut in sallt ancje parvie che il Fridl al a bisugne di pendj
come chel di pre Toni Beline che ancje a né nus fas passa qualchi
biele ore in compagnie dai Soi scriz — cussi frescs e ferbinz — e chés
jentradis — dai libris — une miei di cheétre.

'O vin vat lis «Patris» e 'o vin subit capit che la cuistion ‘e jé
stade puartade a bon cun chel «La». Podopo 'o vin let ancje su «Int
Furlane» che, magari par cui ch’‘a nol cognos lis rébis no jé masse
clare cui ch’al pratindeve i becins, poben 'o sin contenz che le vebi
risolte cussi ben e che «Patrie» ‘e puedi | indenant — ma lis fadiis ‘e
saran tantis — ‘e prime ocasion ‘o farin l'associasion e nds pl4s ancje
le propueste de «Union des fuarcis furlanis te indipendense di
ognune»,

Cumo ch’o soi inviade ‘o lares indenant cuisa trop, tantis ‘e
son lis robis che vegnin tal ciaf e che si ores dilis ma o fermi culi cu le
sperance che le buine stagjon lu puarti ancje di chestis bandis.

Cu le sperance che j passi parsore ai sbaglios Lu saludin cun
afiet e rispiet.

Felix e Marie Marchi

Tanc’ sallts di me e Felix a duc’ chei che lu judin tal lavor a
pro dal Fridl.

Di dutis lis letaris che nus son rivadis, ché chi e je la plui biele
e la plui grande, parceche le a scrite chel omp che, judat de so
femine, al a metude inpis la «Patrie dal FriGl» e al a sconbat(t par
dute la vite pe nestre int. Plui di Pasulin, plui di tanc’ macacos di
cumo, parceche al a sconbat(t e pajat di persone cuanche jessi
furlans nol ere une comuditat, une mode, une ande, ma un riscjo.

Te so letare al a capit ancje il parce dal «La». No lu vin fat par
tristerie e nus plas che un omp come lui, ch’al a nas fin, al veti capit
cence tantis cjacaris la ch’a ere la veretat e la ch’a ere la fufigne. E
nus slargje il clr ancje a sinti che Felix e Marie a son dacordo su la
propueste di uni dutis lis fuarcis furlanis «te indipendense di ognune>».
Al & il moment cumo plui di sinpri, cun tune Italie che va in sfas, che
nus mande in malore e cun tun FriQl ch’al riscje di muri.



No sin faz par la a cirf santui di nissune sorte ma, s‘al € un
ch’al a dirit a faj di santul ‘e Union Popolar Furlane, al e il vecjo
Patriarcje di Mediis. La so stime, il so agrat, la so fiducie, a son par
no il plui biel regal, il plui grant laut.

«Lis fadiis a saran tantis» e scrif Marie. Jé che a provat prime
di nd6, e sa ancje dontri ch’a vegnin lis passions plui grandis, lis
delusions e i tradimenz. No dai talians, che chéi si sborin ancimo dal
1866 dal Frill, e nancje dai partiz talians, ch’a son di cuanche I'Italie
e jé stade deliberade ch’a continuin a metinuse tal comedon. A son
plui dongje. E un ch’al scrif une letare come la vuestre, al sa ancje cui
ch’a son.

Grassiis cetant dal vuestri afiet. Cuanch’o vignarin su a Mediis
o vignarin cun plui coragjo, parceche o podarin di, in cussiense, di no
vé tradit un ch’al a dade dute la so vite par un FriQl libar.

